
Mahabharata Grantha Kavacham by Valmiki

ವಾಲ್ಮೀಕಿಕೃತಂ ಮಹಾಭಾರತಗ್ರಂಥಕವಚಂ

ವಾಲ್ಮೀಕಿರುವಾಚ .

ಕವಚಂ ಕಥ್ಯತೇ ವಿಪ್ರ ಭಾರತಸ್ಯ ಶೃಣುಷ್ವ ತತ್ .

ಓಂ ನಮೋ ಭಗವತೇ ತುಭ್ಯಂ ವಾಸುದೇವಾಯ ಧೀಮಹಿ .

ನರಾಯ ಪರಮೇಶಾಯ ಜೀವಾಯ ಪರಮಾತ್ಮನೇ .. 1..

ಆದಿಪರ್ವ ಪಾತು ಮೂಲವೀಜಂ ಪಾತು ದ್ವಿತೀಯಕಂ .

ಋಷಿರ್ನಾರಾಯಣಃ ಪಾತು ಶಕ್ತೀರಾಮಾಯಣಂ ತಥಾ .. 2..

ವಿರಾಟಪರ್ವ ಛಂದಶ್ಚ ದೇವತಾರ್ಯಾಸ್ತವೋಽವತು .

ಪ್ರಮಾಣಂ ಭಗವದ್ಗೀತಾ ಶಕ್ತಿಮಾನ್ ಪಾತು ಭೀಷ್ಮಕಃ .. 3..
ಪ್ರತಿಪಾದ್ಯಂ ದ್ರೋಣಪರ್ವ ಕಾರ್ಣ ಪರ್ವಾರ್ಥಕೋಽವತು .

ನಿರ್ಣಯಃ ಶಲ್ಯಪರ್ವ ಸ್ಯಾತ್ ಕರ್ತಾ ಪಾತು ಗದಾದಿಕಂ .. 4..

ಪ್ರಯೋಜನಂ ಶಾಂತಿಪರ್ವ ಸ್ವರೂಪಮಾಶ್ವಮೇಧಿಕಂ .

ಲಕ್ಷಣಂಚಾವಗಮ್ಯಂಚ ಲಯಶ್ಚಾನ್ಯಾನ್ಯವಂತು ಮಾಂ .. 5..

ಅವ್ಯಾದಾಚರಣೀಯಂಚ ಸರ್ವಾಶ್ಚರ್ಯಮಥೋತ್ತರಂ .

ಏತದ್ವೈ ಕವಚಂ ಧೃತ್ವಾ ಕುರು ಭಾರತಮುತ್ತಮಂ .. 6..

ಭಾರತೇ ಫಲಸಿದ್ಧಿಶ್ಚ ಕವಚಾದಪ್ಯತೋ ಭವೇತ್ .

ಪಠ ರಾಮಾಯಣಂ ವ್ಯಾಸ ಕಾವ್ಯವೀಜಂ ಸನಾತನಂ .. 7..

ಪುರಾಣಾನಾಂಚ ಸರ್ವೇಷಾಂ ಕ್ರಮ ಏವಂವಿಧೋ ಮತಃ .
ಅಷ್ಟಾದಶ ಪುರಾಣಾನಿ ತತ್ತ್ವಾನ್ಯಷ್ಟಾದಶೈವ ತು .. 8..

ಏವಂಚೋಪಪುರಾಣಾನಿ ತತ್ತ್ವಾನ್ಯಷ್ಟಾದಶೈವ ತು .

ಮಹಾಪುರಾಣೇಷು ಮುನೇ ಶ್ರೀಭಾಗವತಮಂತತಃ .. 9..
ಬೃಹದ್ಧರ್ಮಪುರಾಣಂಚ ಪುರಾಣೇಷ್ವಿತರೇಷು ಚ .

ಮುನೇ ಆಚರಣೀಯಂ ಸ್ಯಾತ್ ಮೂಲಾದೀನೀತರಾಣಿ ಚ .. 10..

ಕುರು ಸರ್ವಪುರಾಣಾನಿ ಮಹಾಭಾರತಮೇವ ಚ .

ತೇಷು ತೇಷು ಪುರಾಣೇಷು ಮಹಾಭಾರತ ಏವ ಚ .

ಯತ್ರ ರಾಮಚರಿತ್ರಂ ಸ್ಯಾತ್ ತದಹಂ ತತ್ರ ಶಕ್ತಿಮಾನ್ .. 11..

ಬ್ರಹ್ಮಣೋ ವಚನಂ ವ್ಯಾಸ ಪ್ರತಿಪಾಲ್ಯಂ ಕರೋಮಿ ವೈ .

ವಾಲ್ಮೀಕಿಕೃತಂ ಮಹಾಭಾರತಗ್ರಂಥಕವಚಂ

ಅನ್ಯೇಷಾಂತು ಮುನೀನಾಂ ವೈ ಗ್ರಂಥೇಷು ಸಂಗ್ರಹೀ ಕೃತೀ .. 12..

..ಇತಿ ಬೃಹದ್ಧರ್ಮಪುರಾಣೇ ತ್ರಿಂಶತ್ತಮೋಽಧ್ಯಾಯೇ ವ್ಯಾಸಮಹರ್ಷೇ
ವಾಲ್ಮಿಕೀದ್ವಾರಾ (ಮಹಾ)ಭಾರತತತ್ತ್ವೋಪದೇಶಃ ಸಂಪೂರ್ಣಃ ..
..ಬೃಹದ್ಧರ್ಮಪುರಾಣಂ .ಪೂರ್ವಖಂಡಃ .ಅಧ್ಯಾಯಃ 30. 41-52..

